
Brčko, 31.10.2018. godine  

        

Upravni odbor Fonda zdravstvenog osiguranja Brčko distrikta BiH, na osnovu člana 13, stava (1), 

tačka a) i b) Statuta Fonda zdravstvenog osiguranja Brčko distrikta BiH („Službeni glasnik Brčko 

distrikta BiH“, broj: 17/07, 1/08, 3/15, 7/15, 41/16 i 42/17), u skladu sa članom 2 Odluke o 

odobravanju programa utroška sredstava za dodjelu subvencije Fondu zdravstvenog osiguranja 

Brčko distrikta BiH za finansiranje trećeg pokušaja vještačke oplodnje, broj: 13-002566/18 od 

22.10.2018. godine, na 21. redovnoj sjednici, održanoj 31.10.2018. godine, donosi 
 

O D L U K U 
O UTVRĐIVANJU PRAVA NA FINANSIRANJE TREĆEG POKUŠAJA ASISTIRANE REPRODUKCIJE 

 

Član 1 

 Ovom Odlukom utvrđuje se pravo osiguranim licima Fonda zdravstvenog osiguranja Brčko 

distrikta BiH na finansiranje trećeg pokušaja asisitirane reprodukcije u skladu sa Programom 

utroška sredstava za dodjelu subvencije Fondu zdravstvenog osiguranja Brčko distrikta BiH 

utvrđenim Odlukom Vlade Brčko distrikta BiH, broj predmeta: 13-002566/18 (broj akta: 01.11-

1161DS-009/18) od 22.10.2018. godine. 
 

Član 2 

(1) Pravo na finansiranje trećeg pokušaja asisitirane reprodukcije imaju osigurana lica Fonda 

zdravstvenog osiguranja Brčko distrikta BiH, ženskog pola, do napunjenih 45 godina života, koja su 

dva puta prošla cjelokupnu proceduru asistirane reprodukcije po projektu koji sprovodi Fond 

zdravstvenog osiguranja Brčko distrikta BiH. 

(2) Osigurana lica iz stava (1) ovog člana moraju ispunjavati ostale medicinske i nemedicinske 

kriterijume propisane aktima Fonda zdravstvenog osiguranja Brčko distrikta BiH iz ove oblasti. 

(3) Način i postupak realizacije trećeg pokušaja asistirane reprodukcije ostvaruje se po 

pravilima i proceduri propisanim aktima Fonda zdravstvenog osiguranja Brčko distrikta BiH, do 

visine drugog pokušaja  asisitirane reprodukcije utvrđene aktima Fonda zdravstvenog osiguranja 

Brčko distrikta BiH. 
  

Član 3 

 Ova odluka stupa na snagu danom donošenja. 

